
Аннотация:Ушбу мақолада ўқув-тарбия жараёнига технологик ёндашув ва унинг имкониятлари, педагогик технологияларни жорий қилиш асосида таълим жараёнинг самарадорлигини ошириш истиқболлари хусусида мулоҳазалар юритилган.

Ўзбекистонда таълим-тарбия соҳасини ислоҳ қилишнинг асосий омилларидан бири “шахс манфаати ва таълим устуворлиги”дир. Бу омил давлатимизнинг ижтимоий сиёсатини белгилаб берганлиги туфайли таълимнинг янги модели яратилди.

Педагогик адабиётларнинг гувоҳлик беришича, ўқитиш жараёнига технологик ёндашув бугун пайдо бўлган йўналиш эмас 
. XX юз йилликда педагогикада ўқув жараёнини “технологиялаштириш”га озмунча уринишлар бўлмади. Бироқ, таъкидлаш лозим, бундан уч юз йил олдин буюк чех педагоги Ян Амос Коменский инсон табиатининг умумий тартибини(қоидасини)топишга интилган.

Коменский таълимнинг тизимли бўлишини талаб қилади. Ўқитилаётган материал ўқувчиларга асосий қоидалар тариқасида лўнда баён қилиниши керак. Ўқитишда далиллардан хулосаларга, мисоллардан қонунларга ўтиш, далиллар ва мисолларни қоидалар тизимига солиб, умумлаштириб бериш лозим, акс ҳолда ҳодисаларнинг тизимсиз уюми ҳосил бўлиб қолади 
. Конкретдан абстрактга, осондан қийинга, умумийдан хусусийга ўтиш керак; аввал нарса, яъни ҳодисага умумий тушунча бериб, кейин унинг турли томонларини айрим-айрим ўрганиш кераклигини кўрсатади.

Демак, тизимли ёндашув ёрдамида технологиянинг асл моҳияти ойдинлашади: у таълим тизимининг барча босқичларини-мақсадни белгилаш ва ўқув жараёнини конструкциялашдан тортиб то янги ўқув тизимларининг самарали ишини текшириш, уларни жорий қилишни қамраб олади. Унинг ўзига хос томони шундаки, лойиҳаланаётган ва амалга оширилаётган ўқув жараёни белгиланган мақсадга эришишни кафолатлайди.

Бугун мутахассис-педагогнинг касбий маҳоратига қўйилаётган талаблар миллий истиқлол мафкураси доирасида кенгайиб боряпти. Унинг шахс сифатларини ривожлантириш, ахлоқий, интеллектуал, маънавий-мафкуравий дунёсини кенгайтириш нечоғлик зарур бўлса, унинг педагогик технологияларни эгаллашлари ҳам шунчалик тез юз бериши лозим. Шу боисдан технологик таълим тараққиётининг ҳаққоний двигатели сифатида бугун амалиётга тезкор татбиқ этилмоғи зарур. Қолаверса, Биринчи Президент И.А.Каримовнинг Ўзбекистон Республикаси Олий Мажлисининг биринчи чақириқ ўн тўртинчи сессиясида қилган маърузасида “Замонавий педагогик ва ахборот технологияларини ўз вақтида ишлаб чиқиш ва жорий этишни таъминлашни алоҳида назорат остига олиш зарур”
,-деган кўрсатмасини унутмаслигимиз лозим.

Барчамизга маълумки, 2008 йилнинг май ойида Ўзбекистон Республикаси Биринчи Президенти Ислом Каримовнинг “Юксак маънавият-енгилмас куч” китоби “Маънавият” нашриётида чоп этилган эди. Китоб муаллифининг асарнинг илк саҳифасида “Ватанимизнинг келажаги, халқимизнинг эртанги куни, мамлакатимизнинг жаҳон ҳамжамиятидаги обрў-эътибори авваламбор мамлакат фарзандларининг униб-ўсиб, улғайиб, қандай инсон бўлиб ҳаётга кириб боришига боғлиқдир. Биз бундай ўткир ҳақиқатни ҳеч қачон унутмаслигимиз керак”, деб ҳаракатга ундаши соғлом фикрлайдиган, Ўзбекистоннинг асл фуқаросиман деган ҳар бир инсонда республикамизнинг буюк келажагини ташкил этувчи ёшлар таълими ва тарбиясига дахлдорлик ҳиссини уйғотади
.

Олий мактабда ўқув материалини оғзаки баён қилиш учун асосан билимлар манбаига таянадиган ўқитиш методлари таснифидан фойдалинишади. Улар ичида маъруза
 алоҳида ўрин тутади.

Олий таълим тизимидаги ўқитиш тажрибаси кўрсатишича, маърузадан воз кечиш талабалар тайёргарлигининг илмий даражасини камайтириб юборади, семестр давомида ўқишнинг тизимлилигини ва бир маромдалигини бузади. Шунинг учун маъруза аввалгидек олий таълимда ўқув жараёнини ташкил этишнинг етакчи шакли ва ўқитиш методи сифатида қолади.

Бугунги глобаллашув ва модернизация даврида ўқув жараёнида маъруза ўқишнинг ноанъанавий турларидан фойдаланиш яхши самара беради. Ноанъанавий маъруза турларига муаммоли маъруза, маъруза маслаҳат, маъруза матбуот конференция, маъруза икковлон, маъруза суҳбат, маъруза мунозара, маъруза тадқиқот, маърузада тескари алоқа техникасини қўллаш, визуал маърузалар киради
.

Агар анъанавий маърузада кўпинча тушунтириш, иллюстрация, изоҳлаш, мисоллар келтиришдан фойдаланилса, дейлик муаммоли маърузада ҳодисаларнинг ҳар томонлама таҳлили, воқеликни илмий баён қилиш асосий ўринни эгаллайди. Бундай маъруза муаммоли саволларни қўйиш ёки муаммоли масалаларни кўрсатиш йўли билан кетма-кет моделлаштириладиган муаммоли вазиятлар мантиғига таянади.

Маъруза матбуот конференция талабалар билимларини бенуқсон тўлдириш ва уларнинг тайёргарлиги даражасини ташхислаш учун хизмат қилади. У ташкилий жиҳатдан қуйидагича ўтказилади: ўқитувчи машғулот мавзусини эълон қилиб, талабалардан қараб чиқилаётган муаммо бўйича ёзма равишда саволлар беришни сўрайди. Икки-уч дақиқа давомида талабалар қизиқарли саволларни тузиб, ўқитувчига берадилар. Бундай машғулотнинг ўтказишнинг бир варианти сифатида саволлар ўқитувчи топшириғига кўра ўтган маъруза босқичида олдиндан тайёрланиши ҳам мумкин. Ўқитувчи уч-беш дақиқа давомида саволларни уларнинг мазмунига қараб саралайди ва маърузани бошлайди. Маъруза қўйилган саволарга жавоблар йиғиндиси ва кетма-кетлиги сифатида ёки баён қилиш жараёнида шаклланади. Маъруза сўнггида ўқитувчи талабаларнинг қизиқиши ва билимлари жавобларда қай даражада акс этганлигини таҳлил қилади. Агар баъзи жавоблардан улар қаноатланишмаса, ўқитувчи махсус ажратилган вақтда уларни очиб беради.

Ўқитишнинг ноанъанавий маъруза-мунозара турида ўқитувчи маъруза услубиётини баён қилишда ўз саволларида талабаларнинг берган жавобларидан фойдаланиш билан бирга ўзаро мантиқий билимлар интервалида эркин фикр алмашишни ташкил этади
. Ўқитувчи томонидан мисол тариқасида “Миллий ғоя ва маънавий ҳаёт”мавзусига оид қуйидаги саволлар танланилиши мумкин:

1. Миллий давлатчиликни қуришда, уни тараққий эттиришда миллий ғоянинг ўрнини белгиланг.

2. Мамлакатда тинчлик, тараққиёт ва фаровонликнинг таъминланишида миллий ғоянинг зарурати.

3. ”Ватан равнақи-халқ фаровонлигининг калити”иборасини изоҳлаб беринг.

4. Ёшлар тарбиясида комил инсон, ижтимоий ҳамкорлик, миллатлараро тотувлик, динлараро бағрикенглик тамойилларининг аҳамиятини тушунтиринг.

Визуал маъруза. У ўқилмайди, балки кўрсатилади. Бунда асосий ўқитиш методи-кўргазмали намойиш. Кино ва видеокадр, слайдлар ҳамдаги дискдаги ахборотлар блоки ўқитувчи томонидан шарҳланади.

Хулоса қилиб айтганда, замонавий ахборот технологияларидан фойдаланиш кўникмаларининг шаклланиши ва ўқув жараёнида интерактив технологиялардан, глобал тармоқ манбаларидан самарали фойдаланиш ҳозирги давр кишиси учун ҳаётий заруратдир. Талабалар ижтимоий фаоллигини оширишда ёшларнинг қизиқиш ва ўзига хос ҳаёт тарзини инобатга олиниш асносида уларга замонавий таълим-тарбия бериш мафкуравий иммунитет ҳосил қилишда интерактив технологиялардан интернет тармоғидан унумли ва тўғри фойдаланиш лозим
. Шуни унутмаслик керакки, талабалар томонидан қабул қилинаётган билимларнинг сифати ва натижалари ўқитувчиларнинг билимларни ва билимларни топиш йўлларининг усул ва воситаларини тўғри танлай олиши ҳамда қўллай олишига ҳам боғлиқдир.

